
PERTANYAAN-PERTANYAAN BAGI JAWAB LISAN

1. Datuk Ahmad Zahid bin Hamidi [Bagan Datoh] minta MENTERI
PENDIDIKAN menyatakan rancangan Kementerian Pendidikan untuk
menambah bilangan kemasukan pelajar-pelajar Bumiputera ke dalam
Institusi Pendidikan Tinggi Swasta (IPTS) bukan tajaan Kerajaan bagi
mewujudkan keseimbangan penghasilan graduan mengikut komposisi
kaum yang saksama dalam semua bidang profesion. (PM #15149 v1)

2. Tuan Wan Junaidi bin Tuanku Jaafar [Batang Lupar] minta PERDANA
MENTERI menyatakan:-

(& jumlah wang yang dijangka terlibat dengan penundaan masa
bersara pegawai-pegawai awam dari 55 ke 56 tahun, dan
adakah kajian terperinci dibuat untuk mengetahui pulangan
ekonomi dan sosial yang didapati oleh negara; dan

(b)  jumlah pegawai Kerajaan yang telah bersara dan dilantik
semula untuk menjawat jawatan Kerajaan dan Badan
Berkanun Kerajaan. Apakah rasional di sebalik tindakan ini.

(PM #15141 v1)

Tuan Haji Abdul Fatah bin Haji Harun [Rantau Panjang] minta
MENTERI DALAM NEGERI menyatakan:-

(@ jumlah senjata api pistol/revolver/shotgun/rifle yang diberi
lesen dan lesen ‘carry and used’ kepada rakyat Malaysia
mengikut bangsa termasuk Sultanrsultan  sehingga
sekarang; dan

(b)  jumlah lesen yang ditarik/dibatal sehingga sekarang kerana
faktor umur, kesihatan, kesalahan jenayah dan lain-lain
faktor.

(PM #15172 v1)

Tuan Chang See Ten [Gelang Patah] minta MENTERI PENDIDIKAN
menyatakan adakah Kementerian sedar setelah kesemua guru sekolah
menengah memperoleh ljazah Sarjana Muda sepertimana yang
dihasratkan oleh Kerajaan, mereka akan menikmati gaji yang setaraf
dengan kelayakan akademik mereka dan mengapa sekarang masih
terdapat guru berkelayakan ijazah dibayar skim gaji guru tanpa ljazah.
(PM #15131 v1)

Datin Paduka Hajah Zaleha binti Ismail [Gombak] minta MENTERI
PERPADUAN NEGARA DAN PEMBANGUNAN MASYARAKAT
menyatakan:-

(@) berapakah peruntukan bagi program PINTAS yang
diluluskan dalam Rancangan Malaysia ke Lapan dan sejauh
mana keberkesanan projek perintis PINTAS di Hulu Langat.

(b) bilakah Program PINTAS akan dilaksanakan di semua
daerah di negara kita.
(PM #15460 v1)

Tuan Haji Siam bin Haji Kasrin [Batu Pahat] minta MENTERI
PERTAHANAN menyatakan adakah Kementerian menyedari dengan
dasar persaraan awal anggota-anggota lain-lain pangkat, akan
menyumbang kepada peningkatan kegiatan jenayah seperti tragedi di
Sauk dan apakah langkah pencegahan yang dilaksanakan.

(PM #15530 v1)

Datuk Seri Panglima Joseph Pairin Kitingan [Keningau] minta
MENTERI PENDIDIKAN menyatakan sebab-sebab bangunanbangunan
SMK Kepayan di Daerah Tambunan dirobohkan dan digantikan dengan
yang baru sedangkan bangunan-bangunan tersebut belumpun sampai 30
tahun. Adakah bangunanbangunan yang lama tidak dibina mengikut
spesifikasi dan menjadi retak dan tidak selamat digunakan oleh guru-guru
dan murid-murid. (PM #15429 v1)

Dato’ Badrul Hisham bin Abdul Aziz [Hulu Langat] minta MENTERI
KERJA RAYA menyatakan sama ada Kerajaan bercadang mengenakan
tol yang lebih mahal kepada lori-lori ikan dan sayur dari Thailand yang
menggunakan Lebuh Raya Bukit Kayu Hitam ke Singapura
memandangkan kegiatan sedemikian tidak langsung memberi apa-apa
faedah kepada Negara. (PM #16124 v1)

Dato’ Kamarudin bin Jaffar [Tumpat] minta MENTERI PENERANGAN
menyatakan berapakah jumlah saluran radio RTM dan swasta yang

menyiarkan muzik sepenuhnya atau sebahagian besarnya dalam siaran
mereka. (PM #15961 v1)

Raja Dato’ Ahmad Zainuddin bin Raja Haji Omar [Larut] minta
MENTERI SAINS, TEKNOLOGI DAN ALAM SEKITAR menyatakan
apakah langkah-langkah kawalan yang telah dan akan diambil untuk
mencegah kejadian tanah runtuh serta hakisan alam akibat daripada
aktiviti-aktiviti penebangan kawasan hutan simpan, pembalakan haram
dan penerokaan secara haram yang langsung tidak mematuhi EIA
(Environment Impact Assessment) daripada terus berlaku. (PM #15382 v1)

Puan Lim Bee Kau [Padang Serai] minta MENTERI TENAGA,
KOMUNIKASI DAN MULTIMEDIA menyatakan bilakah sistem CDMA
akan dilaksanakan supaya kawasan luar bandar di seluruh negara akan
mendapat perkhidmatan telefon. (PM #15525 v1)

Tuan Ng Lip Yong [Batu] minta MENTERI DALAM NEGERI menyatakan
sama ada Kerajaan telah buat keputusan bahawa rakyat Malaysia di luar

negeri harus pulang ke tanah air untuk membaharui pasport mereka.
(PM #15659 v1)

Datin Seri Dr. Wan Azizah binti Wan Ismail [Permatang Pauh] minta
MENTERI PENDIDIKAN menyatakan apakah benar sekiranya negara
tidak melaksanakan sistem kuota maka hanya 20% sahaja pelajar
bumiputera layak memasuki universiti seperti yang dinyatakan oleh
Perdana Menteri baru-baru ini. Apakah ini termasuk bidang Sastera dan
Sains Sosial juga. (PM #15796 v1)

Datin Paduka Hajah Seripah Noli binti Syed Hussin [Sepang] minta
MENTERI PEMBANGUNAN WANITA DAN KELUARGA menjelaskan
langkah-langkah dan tindakan yang diambil oleh Kementerian untuk
membantu menyelesaikan masalah wanita-wanita yang kehilangan
pekerjaan akibat penutupan kilang tempat mereka bekerja sejak akhir-
akhir ini. (PM #16011 v1)

Tuan Wan Nik bin Wan Yussof [Bachok] minta MENTERI
PERDAGANGAN DALAM NEGERI DAN HAL EHWAL PENGGUNA
menyatakan jumlah kes penyalahgunaan permit beras yang berjaya
dikesan dalam tempoh Januari hingga Jun 2001. Apakah langkah
langkah yang diambil bagi membendung kegiatan penyeludupan beras
Siam terus daripada berlaku. (PM #15550 v1)

Tuan Mohd. Apandi bin Haji Mohamad [Jeli] minta MENTERI
KEWANGAN menyatakan bilangan syarikat dan jumlah hutang
keseluruhan syarikat-syarikat tersebut yang di bawah selenggaraan
CDRC. (PM #15608 v1)

Tuan Haji Abdul Hamid bin Abdul Rahman [Sungai Benut] minta
MENTERI SUMBER MANUSIA menyatakan:-

(@ jumlah Dana yang terkumpul di dalam Kumpulan Wang
Pembangunan Sumber Manusia dan sejauh manakah
perlaksanaan Kumpulan Wang itu berjaya melatih pekerja-
pekerja sejajar dengan hasrat penubuhannya; dan

(b) apakah langkahlangkah yang telah diambil oleh PSMB
(Pembangunan Sumber Manusia Berhad) dalam membantu
majikan untuk mewujudkan pekerja-pekerja berkemahiran
dalam bidang ICT.

(PM #15658 v1)

Tuan Haji Mahfuz bin Haji Omar [Pokok Sena] minta MENTERI
PENDIDIKAN menyatakan berapakah jumlah guru pakar dalam bidang
sains, matematik dan bahasa Inggeris dan berapakah keperluan sebenar
serta apakah program yang dilaksanakan bagi menambah bilangan guru
pakar di seluruh negara. (PM #15763 v1)

Dato’ Suhaili bin  Abdul Rahman [Labuan] minta MENTERI
PENDIDIKAN menyatakan adakah pihaknya memantau sekolah-sekolah
rendah dan menengah yang mengenakan yuran komputer tetapi realitinya
pelajaran komputer tidak wujud di sekolah terbabit. (PM #15762 v1)

Tuan Mohd. Yusoff bin Mohd. Nor [Machang] minta MENTERI DALAM
NEGERI menyatakan sama ada pihak Kementerian mempunyai maklumat
tentang kumpulankumpulan merbahaya yang boleh terlibat dalam ‘Ritual
Killing’ seperti yang berlaku di Alor Star, Kedah tempoh hari.

(PM #15722 v1)

Dato’ Dr. Haji Jamaludin bin Dato’ Mohd. Jarjis [Rompin] minta
MENTERI KEWANGAN menyatakan kesan kelembapan ekonomi
Amerika Syarikat terhadap ekonomi negara. Apakah usaha yang diambil
oleh Kementerian untuk menghadkan kesan kelembapan tersebut
terhadap negara. (PM #15718 v1)

Dato’ Haji Zulhasnan bin Rafique [Wangsa Maju] minta MENTERI
DALAM NEGERI menyatakan sama ada pihak Kementerian mempunyai
rancangan untuk menubuhkan Ibu Pejabat Polis Daerah di setiap
kawasan Parlimen terutamanya di Wilayah Persekutuan.

(PM # 15670 v1)

Tuan Haji Mohamed Sayuti bin Said [Kuala Selangor] minta
PERDANA MENTERI menyatakan apakah usaha Kerajaan bagi
mengatasi masalah masih ramai kakitangan Kerajaan
(Persekutuan/Badan Berkanun/Kerajaan Negeri) yang berjawatan
sementara dan kontrak meskipun telah berkhidmat lebih 10 tahun.
Perkara ini menimbulkan permasalahan dari segi ketidakselesaan
kakitangan dan tanggungjawab jabatan itu sendiri demi pelaksanaan
tugas. (PM #15782 v1)

Dato’ Yap Pian Hon [Serdang] minta MENTERI KEWANGAN
menyatakan:-

@) apakah sebab-sebab Pos Malaysia Berhad diswastakan;
dan

(b) apakah langkahlangkah yang telah, sedang dan akan
diambil untuk mengatasi masalah kelewatan surat diterima.
(PM #15805 v1)

Dato’ Ir. Ho Cheong Sing [Ipoh Barat] minta MENTERI PENDIDIKAN
menyatakan berapakah jumlah pelajar yang telah memasuki Universiti
untuk kursus sarjana muda atau kursus Pra-Universiti dengan keputusan
SPM sahaja untuk tahun ini mengikut bangsa bagi setiap negeri.

(PM #15808 v1)

Tuan Abd. Rahman bin Yusof [Kemaman] minta PERDANA MENTERI
menyatakan bilakah Kerajaan bercadang untuk menghapuskan undang-
undang peninggalan penjajah yang digunakan secara zalim untuk
menindas dan menjajah rakyat negara ini seperti ISA, OSA, Sedition Act,
Akta Mesin Cetak dan sebagainya. Apakah penerusan undang-undang ini
bermakna rakyat masih dijajah dan oleh siapa pula. (PM #15819 v1)

Tuan Haji Alwi bin Jusoh [Pasir Puteh] minta PERDANA MENTERI
menyatakan berapa lamakah tempoh masa untuk sesuatu permohonan
bagi mendapat Sijil Halal, dan berapa banyakah kos perbelanjaan Sijil

Halal tersebut sehingga dapat dipamerkan untuk sesuatu produk.
(PM #15832 v1)

Tuan Liow Tiong Lai [Bentong] minta MENTERI SUMBER MANUSIA
menyatakan:-

€) apakah masalah yang dihadapi oleh MLVK untuk mendapat
pengiktirafan dari Lembaga Akreditasi Negara (LAN) bagi
membolehkan pemegang Sijl MLVK untuk melanjutkan
pelajaran ke Politeknik dan IPTA dalam kursus teknikal; dan

(b) berapakah jenis kursus yang menawarkan Sijil MLVK di
peringkat 4 dan 5.
(PM #15876 v1)

Dr. Yee Moh Chai [Tanjong Aru] minta PERDANA MENTERI
menyatakan sama ada, bagi penghakiman di dalam Petisyen Pilihanraya
Likas, pihak Kerajaan akan menyokong penubuhan satu Suruhanjaya
Siasatan Diraja untuk menyelesaikan masalah pendatang tanpa izin di
Sabah, yang terlibat sebagai pengundi hantu di dalam pilihanraya negara
kita dan melakukan jenayah seperti yang telah berlaku di Pulau Sipadan
dan Pandanan baru-baru ini. (PM #15771 v1)

Tuan Kerk Kim Hock [Kota Melaka] minta PERDANA MENTERI
menyatakan sebab dan asas yang menyebabkan beliau, dalam ucapan
penggulungannya di Perhimpuan Agong UMNO 2001, menuduh Nanyang
Siang Pau dan China Press memainkan isu perkauman yang boleh
menjejaskan perpaduan kaum. (PM #15844 v1)

Tuan Mohamad bin Sabu [Kuala Kedah] minta MENTERI KEWANGAN
menyatakan sejauh manakah relevannya penetapan kadar Ringgit
Malaysia mampu membantu menstabilkan ekonomi negara berikutan
kebimbangan berlakunya kemelesetan di Jepun yang menyebabkan
kelemahan matawang Yen dan matawang negara-negara Asia yang lain
dan adakah penetapan kadar RM akan dikaji balik. Jika tidak mengapa.
(PM #15880 v1)

Puan Chong Eng [Bukit Mertajam] minta MENTERI DALAM NEGERI
menyatakan apakah tindakan telah dan akan diambil terhadap laporan
polis yang dibuat oleh Lim Kit Siang pada 12 Mac 2001 mengenai
perolehan ‘Initial Public Offering’ Time Dotcom Bhd oleh KWSP, KWAP
dan Pengurusan Danaharta Nasional. (PM #15898 v1)

Tuan M. Shukrimun bin Shamsuddin [Kuala Nerus] minta PERDANA
MENTERI menyatakan adakah Kerajaan berhasrat untuk menjadikan
semua tulisan yang melibatkan kalimah Al-Quran dieja mengikut resam
'‘Uthmani* dan pembarisnya mengikut Mushaf Mu'tabar (Mushaf
Imam/Madinah). (PM #15927 v1)

Tuan Zawawi bin Haji Ahmad [Padang Terap] minta MENTERI
PENDIDIKAN menyatakan jumlah guru yang memegang ijazah
Pendidikan Jarak Jauh (PJJ) dan adakah mereka diberi apa-apa insentif
selepas menerima ijazah tersebut. (PM #15940 v1)

Tuan Nasharudin bin Mat Isa [Yan] minta PERDANA MENTERI
menyatakan sebab perletakan jawatan Tun Daim Zainuddin Menteri
Kewangan yang lalu dan hubungannya dengan kedudukan saham yang
tidak stabil. (PM #15971 v1)

Puan Chew Mei Fun [Petaling Jaya Utara] minta MENTERI
PENDIDIKAN menyatakan:-

@ pada masa kini, berapa buah dan peratus SMK dan SMJK
yang mempunyai kelas Bahasa Mandarin dan Bahasa Tamil
dan berapa peratus pelajar daripada jumlah keseluruhan
pelajar kaum Cina dan India yang mengambil matapelajaran
kedua-dua bahasa ini dalam peperiksaan PMR dan SPM,;
dan

(b) bilangan guru bahasa Mandarin dan bahasa Tamil di
Sekolah Menengah setakat ini dan kenapakah guru bahasa
ibunda berlebihan dan berkurangan di sesetengah Sekolah
Menengah.

(PM #16005 v1)

Tuan Muhamad bin Mustafa [Peringat] minta PERDANA MENTERI
menyatakan:-

@) sejauh mana pencapaian dan kejayaan Pusat Penerapan
Nilai Islam pentadbiran negara semenjak ianya
diperkenalkan oleh Perdana Menteri dan bagaimana nasib
dasar ini pada masa sekarang dan akan datang
memandangkan Kerajaan tidak begitu serius dalam
perancangan dan pelaksanaannya.

(b) adakah nilai-nilai Islam ini dapat diterapkan tanpa
pelaksanaan dasar undang-undang Islam  secara
menyeluruh dalam pentadbiran negara.

(PM #16015 v1)

Tuan Joseph Mauh anak Ikeh [Selangau] minta MENTERI
PEMBANGUNAN LUAR BANDAR menyatakan berapa peratus daripada
RM5.119 billion yang diperuntukkan bagi Kementerian dibawah RMK-8
akan diagihkan bagi kawasan luar bandar Negeri Sabah dan Sarawak
untuk projek jalan kampung, bekalan elektrik, bekalan air termasuk
kawasan Parlimen Selangau. (PM #16045 v1)

Dato’ Goh Siow Huat [Rasah] minta MENTERI DALAM NEGERI
menyatakan adakah Kerajaan bercadang mendirikan pondok polis yang
beroperasi 24 jam di tempat-tempat Rehat & Rawat di lebuh-lebuh raya di
negara ini demi menjaga keselamatan pengguna-pengguna lebuhraya
berikutan kes-kes rompakan yang sering berlaku di tempat-tempat
tersebut akhir-akhir ini. (PM #16057 v1)

Tuan Haji Che Ghani bin Che Ambak [Setiu] minta MENTERI
KEWANGAN menyatakan apakah langkah Kerajaan dalam usaha untuk
memulihkan perusahaan PERWAJA. Berapakah jumlah kerugian
terkumpul dan kerugian operasi tahunan sehingga kini.  (PM #15355 v1)

Tuan Haji Mat Basir bin Rahmat [Parit] minta MENTERI KESIHATAN
menyatakan adakah pihak Kerajaan menempatkan doktor-doktor pakar di
hospital di luar bandar dan bercadang meningkatkan kekerapan lawatan
doktor pakar ke hospital luar bandar supaya penyakit-penyakit kronik yang
terdapat di kalangan pesakit di luar bandar mendapat rawatan yang
sempurna. (PM #15277 v1)

Datuk Railey bin Haji Jeffrey [Silam] minta MENTERI LUAR NEGERI
menyatakan sejauhmanakah percubaan Filipina untuk melibatkan din di
dalam kes Sipadan dan Ligitan mempunyai asas bagi membolehkan
mereka menimbulkan semula tuntutan Filipina ke atas Sabah.

(PM #16120 v1)

Datuk Lau Ngan Siew [Sandakan] minta MENTERI KERJA RAYA
menyatakan adakah rancangan pembinaan jalanraya Northern Ring Road
di Sandakan, Sabah telah diluluskan di dalam RMK-8 bagi mengatasi
masalah kesesakan yang masih lagi berlaku di Sandakan. Jika tidak,
apakah sebab-sebab dan langkahlangkah yang boleh diambil untuk
mengatasi masalah tersebut. (PM #15193 v1)

Tuan Kong Cho Ha [Lumut] minta MENTERI PEMBANGUNAN LUAR
BANDAR menyatakan bagaimana pihak Kementerian mengatasi masalah
terlalu banyak permohonan bantuan semula daripada Jabatan RISDA
yang tidak dapat diluluskan sejak beberapa tahun kebelakangan ini,
terutamanya di daerah Manjung, Perak. (PM #15210 v1)

Drs. Haji Abu Bakar bin Haji Othman [Jerlun] minta MENTERI DALAM
NEGERI menyatakan sudahkah dikenal pasti sebab-sebab kejadian
jenayah seperti peras ugut, samun, rompak dan sebagainya yang
melibatkan anggota polis disebabkan desakan hidup kerana bergaji
kecil/rendah, tidak mencukupi untuk sara hidup atau kekurangan ilmu
agama dan apakah langkah-langkah segera yang sedang dan akan
dijalankan bagi membendung gejala-gejala itu terus berlaku.

(PM #15213 v1)

Tuan Thong Fah Chong [Ipoh Timur] minta MENTERI PENDIDIKAN
menyatakan bilangan pelajar luar negara yang sedang menuntut di
Institusi Pendidikan Tinggi Swasta di Malaysia dan apakah negara-negara
asal mereka. (PM #15233 v1)

Tuan Ramli bin Ibrahim [Kota Bharu] minta MENTERI KEWANGAN
menyatakan kedudukan sebenar bayaran tanggungan kumpulan
PERWAJA berjumlah RM2,337,580,000.00 bagi tahun 2001,
RM1,167,120,000.00 tahun 2000, iaitu peningkatan RM1,170,460,000.00
(100.3%) tidak merugikan negara dan membebankan rakyat. Adakah
langkah-langkah telah diambil oleh Kerajaan untuk mengenalpasti mereka
yang terlibat dengan skandal kewangan tersebut supaya tindakan
sewajarnya dapat diambil. (PM #15255 v1)

Tuan Mohamed Nasir bin Daud [Kuala Krai] minta MENTERI
PERUMAHAN DAN KERAJAAN TEMPATAN menyatakan apakah yang
dimaksudkan dengan “LOCAL AGENDA 21’ dan bagaimanakah ianya
dilaksanakan oleh pihak berkuasa tempatan di seluruh negara.

(PM #15278 v1)

Tuan Wilfred Madius Tangau [Tuaran] minta MENTERI PENDIDIKAN
menyatakan adakah Kerajaan bercadang untuk mempertimbangkan
permintaan rakyat Malaysia yang beragama bukan Islam supaya agama-
agama mereka juga dijadikan sebagai salah satu daripada mata pelajaran
yang diajar dalam sistem persekolahan negara Malaysia. (PM #15313 v1)

Dr. Syed Azman bin Syed Ahmad Nawawi [Kuala Terengganu] minta
MENTERI LUAR NEGERI menyatakan apakah hasil dari pertemuan
antara wakil MILF (Moro Islamic Liberation Front) dengan wakil Kerajaan
Filipina yang telah diatur oleh Kerajaan Malaysia di Putrajaya awal tahun
ini dan apakah Kerajaan bercadang mengiktiraf tuntutan kemerdekaan
yang diperjuangkan oleh MILF. (PM #15317 v1)

Tuan Fong Kui Lun [Bukit Bintang] minta MENTERI DALAM NEGERI
menyatakan akhbar-akhbar yang dikuasai parti-parti politik di Malaysia,
apakah sebab Kerajaan membenarkannya sedangkan setiap parti ada
lidah rasmi masing-masing dan apakah bukti jaminan akhbar-akhbar ini
bergerak bebas. (PM #15321 v1)

Puan Fong Po Kuan [Batu Gajah] minta MENTERI SUMBER MANUSIA

menyatakan apakah langkah-langkah yang sedia ada untuk

menggalakkan ‘best brains’ atau golongan profesional warganegara
Malaysia supaya berkhidmat di negara sendiri daripada ke luar negeri.

(PM #15367 v1)

Dato’ Fadzil bin Mohd. Noor [Pendang] minta MENTERI SAINS,
TEKNOLOGI DAN ALAM SEKITAR menyatakan tindakan yang telah
diambil terhadap kilang getah di Kg. Kuala Kuang, Chemor, Perak yang
mengeluarkan bau busuk dan menjejaskan kesihatan penduduk.

(PM #15386 v1)

Dato’ Mohd Sarit bin Haji Yusoh [ Temerloh] minta MENTERI
KEWANGAN menjelaskan sehingga sekarang berapakah nilai saham
CLOB yang telah diserapkan di pasaran BSKL. Adakah proses penjualan
saham-saham CLOB itu sudah berakhir. (PM # 15437 v1)

Tuan Saupi bin Haji Daud [Tanah Merah] minta MENTERI
PENGANGKUTAN menyatakan berapa peratuskah pemandu-pemandu
kenderaan berat seperti lori dan bas yang telah ditahan dan diperiksa
(urine test) terlibat dengan penyalahgunaan dadah dan pil khayal serta
jenis-jenis tindakan yang telah diambil ke atas mereka yang terlibat.

(PM #15444 v1)

Dr. Tan Seng Giaw [Kepong] minta MENTERI DALAM NEGERI
menyatakan dasarnya mengenai pengambilalihan akhbar harian seperti
MCA mengambil alih Nanyang Press. Apakah syaratsyarat yang
diperlukan untuk memastikan kebebasan akhbar. (PM #15461 vl1)

Tuan Lee Kah Choon [Jelutong] minta MENTERI SAINS, TEKNOLOGI
DAN ALAM SEKITAR menyatakan sama ada Kementerian mempunyai
satu program yang menyeluruh untuk mengawal pengeluaran,
penyimpanan, pengangkutan dan pembuangan bahan-bahan kimia toksid.

(PM #15481 v1)

Dato’ Tiong King Sing [Bintulu] minta MENTERI PERUMAHAN DAN
KERAJAAN TEMPATAN menyatakan sama ada Kementerian
mempunyai panduan jelas kepada Pihak Berkuasa Tempatan dalam
mengawasi pertumbuhan rancak kafe-kafe siber yang menyalahi undang-
undang dengan menggunakan premis mereka sebagai satu pusat hiburan
dan pusat permainan judi elektronik yang secara langsung mempengaruhi
kanak-kanak di bawah umur untuk turut terjebak dalam gejala yang tidak
sihat ini. (PM #15492 v1)

Puan Teresa Kok Suh Sim [Seputeh] minta MENTERI KERJA RAYA
menyatakan bilakah Kerajaan akan memberi pampasan yang wajar
kepada bekas penduduk Kampung Taiyu yang dipaksa berpindah demi
membuka jalan kepada pembinaan Lebuhraya Sungai Besi, yang mana
masih menanti-nantikan rumah pangsa yang dijanjikan kepada mereka
oleh Kerajaan. (PM #15494 v1)

Tuan Haji Muhyidin bin Haji Abdul Rashid [Hulu Terengganu] minta
MENTERI PENDIDIKAN menyatakan:-

€) bilangan pelajar yang mendapat pangkat 1 dalam
peperiksaan SPM pada tahun 2000 mengikut bangsa; dan

(b) bilangan pelajar yang mendapat pangkat 1 dalam
peperiksaan SPM 2000 yang berjaya ke IPTA mengikut
bangsa.

(PM #15575 v1)

Dato’ Haji Ahmad Husni bin Mohd. Hanadzlah [Tambun] minta
PERDANA MENTERI menyatakan tentang perlaksanaan Earth Charter
dan Agenda 21. (PM #16111 v1)

Tuan Goh Kheng Huat [Nibong Tebal] minta PERDANA MENTERI
menyatakan bilakah persempadanan semula kawasan Pilihanraya akan
dimulakan seperti yang diumumkan oleh SPR dan apakah
persempadanan kawasan pilihanraya mengikut pecahan kepada keluasan
kawasan ataupun mengikut purata peratusan penduduk.

(PM #15176 v1)

PADA PERMULAAN URUSAN MESYUARAT
MENGEMUKAKAN RANG UNDANG-UNDANG KERAJAAN
UNTUK BACAAN KALI YANG PERTAMA

1. Menteri Perumahan dan Kerajaan Tempatan

*Rang Undang-undang Perancangan Bandar dan Desa (Pindaan) 2001.

*Menandakan bahawa Rang Undang-undang ini akan dibawa pada semua
peringkat di mesyuarat ini.

ATURAN URUSAN MESYUARAT DAN USUL-USUL

(D.R. 50/2000) Rang Undang-undang Bekalan Elektrik Bacaan Kali
(Pindaan) 2000 Yang Kedua

(D.R.51/2000) Rang Undang-undang Makanan “
(Pindaan) 2000

(D.R. 19/2001) Rang Undang-undang Suruhanjaya “
Syarikat Malaysia 2001

(D.R.17/2001) Rang Undang-undang Syarikat “
(Pindaan) (No.2) 2001

(D.R.16/2001) Rang Undang-undang Pendaftaran “
Perniagaan (Pindaan) 2001

(D.R. 1/2001) Rang Undang-undang Bekalan Gas
(Pindaan) 2001

(D.R. 2/2001) Rang Undang-undang Perkhidmatan “
Pos (Pindaan) 2001

(D.R. 3/2001) Rang Undang-undang Tandatangan “
Digital (Pindaan) 2001

(D.R. 6/2001) Rang Undang-undang Koperasi “
(Pindaan) 2001

(D.R. 7/2001) Rang Undang-undang Duti Hiburan “
(Pindaan) 2001

(D.R. 18/2001) Rang Undang-undang Kumpulan “
Wang Simpanan Pekerja (Pindaan)
2001

(D.R. 5/2001) Rang Undang-undang Lembaga Letrik “
Sabah (Pindaan) 2001

Dr. Tan Seng Giaw (Kepong) akan mencadangkan:

Bahawa Dewan ini hendaklah membincangkan unsur-unsur dalaman dan
luaran yang merosakkan ekonomi negara ini. Dewan ini juga mahu
membahaskan bagaimana negara-negara luar sedang melemahkan
ekonomi kita dengan tujuan membolehkan rakyat negara ini mempertahan
dan memajukan ekonominya.

14. Tuan Che Ghani bin Che Ambak (Setiu) akan mencadangkan:-

15.

Bahawa Dewan ini mengutuk dengan sekeras-kerasnya tindakan Kerajaan
yang didalangi oleh UMNO dan BN menggunakan Akta Keselamatan
Dalam Negeri (ISA) untuk menahan aktivis-aktivis politik yang menggugat
kedudukan mereka;

Bahawa Dewan ini kesal dengan tindakan tersebut yang menidakkan
proses keadilan menerusi perbicaraan di mahkamah terbuka sekiranya
terbukti bersalah;

Maka dengan ini Dewan mengambil ketetapan membebaskan semua
tahanan politik di bawah ISA dan mengkaji semula sama ada akta yang
diwujudkan untuk menentang komunis ini masih relevan seperti cadangan
yang Arif Hakim Mahkamah Tinggi Shah Alam.

Dr. Syed Azman bin Syed Ahmad Nawawi (Kuala Terengganu) akan
mencadangkan:-

Bahawa Dewan ini mengutuk sekeras-kerasnya kekejaman dan tindakan
tidak beperikemanusiaan Zionis Israel terhadap rakyat Palestin yang
mengakibatkan ribuan nyawa yang tidak berdosa terkorban serta beribu-
ribu lagi mengalami kecederaan;

Bahawa Dewan ini menyedari akan kedudukan strategik Kota
Baitulmugaddis yang mana terletaknya Masjid Al-Agsa yang merupakan
kiblat pertama umat Islam. Tindakan provokatif pemimpin Zionis Israel
yang mencemar kesucian tempat ibadah umat Islam serta rancangan
mereka untuk merobohkan Masjid Al-Agsa adalah amat dikesali. Malahan
rejim Zionis ini terus menerus mengenepikan segala bantahan
antarabangsa terhadap tindakan kejam mereka serta tidak pernah
menghormati sebarang resolusi yang dibuat oleh PBB yang mendesak
mereka berundur dari wilayah yang dirampas sejak sekian lama;

Bahawa Dewan ini merasa amat kesal dengan kekejaman rejim Zionis ini
terutamanya di bawah pimpinan Ariel Sharon yang merupakan ‘penjenayah
perang’ yang telah membunuh beribu-ribu umat Islam Palestin secara
zalim tanpa sebarang perikemanusiaan;

Dewan ini juga menyedari bahawa isu ini bukan persoalan umat Islam
semata-mata tetapi juga berkaitan dengan persoalan kemanusiaan sejagat
yang melewati batasan agama, kaum dan sempadan;

Maka dewan ini mengambil ketetapan agar mempertahankan maruah umat
Islam yang sedang tercabar ini.

Dr. Syed Azman bin Syed Ahmad Nawawi (Kuala Terengganu) akan
mencadangkan:-

Bahawa Dewan ini mengutuk sekeras-kerasnya tindakan UMNO
menyalahgunakan wang royalti yang kini dikenali sebagai wang lhsan
sebagai senjata politik bagi memporak-perandakan keamanan yang sedia
ada di negeri Terengganu di bawah Kerajaan PAS/BA;

Bahawa Dewan ini menyedari akan kedudukan kemiskinan rakyat
Terengganu yang merupakan negeri kedua termiskin di Malaysia walaupun
mendapat pendapatan per kapita kedua tertinggi di Malaysia. Ini adalah
hasil dari penyalahgunaan kuasa dan penyelewengan yang telah di lakukan
oleh UMNO/BN yang telah memerintah Terengganu sejak 40 tahun dan
mendapat royalti minyak sebanyak lebih RM7 bilion sejak 22 tahun lalu;

Bahawa Dewan ini merasa amat kesal dengan tindakan yang tidak
demokratik dan tidak bermaruah ini yang mengakibatkan rakyat
Terengganu yang majoritinya Melayu terus menjadi mangsa politik kotor
UMNO/BN;

Dewan ini juga menyedari bahawa isu pembelaan rakyat Terengganu yang
miskin ini bukan persoalan permainan politik sempit UMNO/BN semata-
mata, tetapi juga berkaitan dengan persoalan kemanusiaan yang melewati
batasan parti politik, agama dan kaum;

Maka dewan ini mengambil ketetapan agar mempertahankan maruah
rakyat Terengganu yang sedang tercabar dan cuba dipermainkan oleh
tindakan politik kotor UMNO/BN.

Tuan Fong Kui Lun (Bukit Bintang) akan mencadangkan:

Bahawa Dewan ini menyedari ucapan Perdana Menteri dalam
Perhimpunan Agong UMNO 2001 yang telah menegaskan kewujudan
sekolah wawasan adalah untuk menangkis kemunculan bandar-bandar
baru yang diduduki hampir keseluruhan kaum Cina dan keperluan membina
SRJK Cina lagi dan ini menyekat hak asasi untuk mendapatkan Pendidikan
bahasa ibunda, maka Kementerian Pendidikan wajar mempertimbangkan
Permintaan ibu bapa terhadap sekolah berdasarkan keperluan setempat.

Tuan Fong Kui Lun (Bukit Bintang) akan mencadangkan:

Bahawa Dewan ini bersetuju untuk menubuhkan sebuah Suruhanjaya

Siasatan DiRaja untuk menyiasat kes pembelian saham Time dotCom oleh
tiga agensi utama — KWSP, KWAP dan Danaharta yang tdak mengikut
peraturan dan telah menyebabkan kerugian kepada 3 agensi utama
Kerajaan serta menyokong tindakan pendakwaan ke atas pihak terbabit
yang dibuat semata-mata untuk menyelamatkan Time dotCom untuk
faedah Time Engineering, Renong dan Tan Sri Halim Saad.

Tuan Haji Mahfuz bin Haji Omar (Pokok Sena) akan mencadangkan:-

Bahawa Dewan ini mengambil ketetapan menyokong tindakan berani hakim
Mahkamah Tinggi Yang Arif Datuk Mohammad Kamil Awang yang
mendedahkan wujudnya kegiatan gangguan terhadap para hakim di dalam
menjalankan tugas mereka. Dewan yang mulia ini berpandangan
pendedahan yang dibuat oleh Yang Arif Datuk Kamil membuktikan
wujudnya penghakiman yang berbentuk penginayaan terhadap orang yang
didakwa khususnya dalam kes-kes yang dianggap kontroversi akibat dari
ugutan terhadap para hakim. Pendedahan yang dibuat membuktikan
pencabulan terhadap badan Kehakiman di negara ini sepertimana yang
pernah didakwa oleh ahli Parlimen Barisan Alternatif.

Dewan ini juga mengutuk kenyataan yang dibuat oleh Perdana Menteri
yang cuba menyalahkan pendedahan yang dibuat oleh Yang Arif Datuk
Kamil Awang sebagai punca hilangnya kepercayaan rakyat kepada badan
kehakiman. Sedangkan pendedahan tersebut telah memberikan kesedaran
sangat bernilai untuk rakyat menggunakan kuasanya bagi menyelamat
masa depan badan kehakiman.

Bagi mengembalikan keyakinan rakyat kepada badan kehakiman serta
memulihkan kewibawan badan kehakiman maka dewan yang mulia ini
mengambil ketetapan mengusulkan satu penubuhan Suruhanjaya Diraja
dibentuk untuk menyiasat segala pencabulan terhadap badan kehakiman
serta campurtangan politik dalam badan kehakiman yang mengganggu
proses perlaksanaan keadilan di negara ini.

Tuan Haji Mahfuz bin Haji Omar (Pokok Sena) akan mencadangkan:-

Bahawa Dewan ini mengecam YB Menteri Dalam Negeri yang telah
menyalahgunakan kuasanya dengan melakukan penahanan lanjutan di
bawah Akta Keselamatan Dalam Negeri (ISA) ke atas saudara Ezam Mohd
Nor, Encik Tian Chua, Encik Saari Sungib, Encik Lokman Nor Adam, Encik
Badrul Amin dan Encik Hisammudin Rais hanya berasaskan kepada
laporan Polis. Dewan ini berpendapat laporan yang disediakan oleh polis
tidak mempunyai asas yang kukuh dan bukti yang nyata untuk Menteri
Dalam Negeri membuat penahanan lanjutan ke atas mereka. Dewan juga
berpendapat jika benar Polis mempunyai bukti yang kukuh terhadap
tuduhan jenayah yang dibuat di awal penahanan mereka. Sepatutnya
mereka di bawa ke muka pengadilan dan dibicarakan di mahkamah
terbuka. Dengan penahanan di bawah ISA ini membuktikan Polis dan

Kerajaan sendiri tidak percaya dan tidak mampu mempertahan asas-asas
penahanan tersebut. Ini disebabkan laporan tersebut hanyalah merupakan
kemahuan dan kehendak politik pemimpin-pemimpin Umno dan Barisan
Nasional semata-mata.

Dewan ini berpendapat penahanan mereka adalah suatu penginayaan dan
penyalahgunaan kuasa Barisan Nasional. Dewan ini mengisythiharkan
penahanan mereka ini adalah tidak sah dan mereka hendaklah dibebaskan.

Tuan Haji Mahfuz bin Haji Omar (Pokok Sena) akan mencadangkan:-

Bahawa Dewan ini mengambil ketetapan untuk mendesak Peguam Negara
supaya membawa semula kes pertuduhan rasuah yang melibatkan Menteri
Perdagangan Antarabangsa dan Industri ke mahkamah kerana wujudnya
bukti-bukti baru yang menjelaskan betapa dakwaan ini mempunyai prima
facie untuk dikemukakan ke muka pengadilan Bahawa Dewan yang mulia
ini memandang serius tindakan Peguam Negara yang terdahulu, Tan Sri
Mohtar Abdullah yang membuat keputusan untuk tidak mendakwa Datuk
Seri Rafidah Aziz sedangkan kenyataan daripada Ketua Pengarah Badan
Pencegah Rasuah (BPR) bahawa BPR telah memperolehi bukti dan telah
mencadangkan enam pertuduhan terhadap Datuk Seri Rafidah Aziz,

Bahawa Dewan yang mulia ini juga mengutuk tindakan pihak-pihak tertentu
yang seperti merancang dari belakang tabir supaya kes jenayah yang
melibatkan  penyelewengan pemimpin tertinggi parti pemerintah
disembunyikan dan dibiarkan tanpa sebarang tindakan wajar.

RISALAT-RISALAT YANG DIBAWA MASUK KE DALAM MESYUARAT

TAHUN RISALAT/DOKUMEN TARIKH
2001 DIBENTANGKAN

ST.52 Laporan Tahunan dan Penyata Kewangan 16 Julai 2001
Lembaga Kemajuan Tanah dan Persekutuan
(FELDA) dan Perbadanan-perbadanannya.

ST.73 Perintah Kolej Universiti Teknikal Kebangsaan 16 Julai 2001
(Perbadanan) 2001.

ST.74  Perintah Kolej Universiti Teknologi Tun Hussein 16 Julai 2001
Onn (Perbadanan) 2001.

ST.75 Laporan Tahunan dan Penyata Kewangan 16 Julai 2001
Lembaga Pembangunan Industri Pembinaan
Malaysia bagi tahun 1999.

ST.80 Laporan Tahunan dan Penyata Kewangan 16 Julai 2001
Universiti Pendidikan Sultan Idris bagi tahun
1999.

UCAPAN-UCAPAN PENANGGUHAN

Tarikh Ahli Yang Tajuk Menteri Yang
Ucapan Berucap Ucapan Bertanggung-
Dibuat jawab
1. 16.7.2001 YB. Datuk Wira Penguasaan 1. YB. Menteri
Abu Seman Bahasa Pendidikan
Yusop Inggeris Alat
(Alor Gajah) Kepentingan
Bangsa ke
Arah Negara
Maju Tahun
2020
2. 16.7.2001 YB. Drs Abu Pelbagai 2. YB. Menteri
Bakar bin Haji Tekanan oleh Pendidikan

Othman (Jerlun)

Kementerian
Pendidikan di
bawah Akta
Universiti dan
Kolej
Universiti
(AUKU)
Terhadap
Pelajar.




